Avropa ölkələri Parlament deputatlarından və siyasi xadimlərindən ibarət qrup

Avropanın 11 ölkəsindən olan 41 parlament üzvlərindən ibarət beynəlxalq müşahidəçi qrupu 15 oktyabr 2008-ci il tarixində Azərbaycanda keçirilmiş prezident seçkilərini müşahidə etmişdir. Müşahidə missiyası Bakı, Sumqayıt, Lənkəran, Quba seçki dairələrində 320 seçki məntəqəsində müşahidə aparmışdır.

ATƏT-in Parlament Assambleyası Azərbaycana rəsmi müşahidə missiyası göndərməmişdir. Avropa Şurası və ATƏT-in üzv ölkələrinin parlament nümayəndələrindən ibarət olan beynəlxalq müşahidəçi qrupu bu qərara görə təəssüf edir. Belə ki, ATƏT-in ərazisinə daxil olan bütün seçkiləri müşahidə etmək ATƏT və həmçinin Azərbaycanın maraq dairəsindədir.

Bu məhdudiyyətə baxmayaraq bir sıra ölkələrin parlament üzvləri və siyasi xadimləri Azərbaycan Pespublikası Milli Məclisinin rəsmi dəvəti ilə seçkiləri müşahidə edə bildilər. Bu, Azərbaycanda gedən seçki prosesi və demokratik institutların qurulmasında şəffaflıq və inama bir işarə kimi qəbul edilməlidir. 

Beynəlxalq müşahidəçilərin əksəriyyəti Seçki Günündən bir neçə gün əvvəl gəliblər. Onlar bütün seçki kampaniyası və onunla bağlı bütün məsələləri müşahidə etmək imkanları olmadığı üçün seçkiqabağı müddətdə ölkədə olmuş beynəlxalq təşkilatların hesabatlarını nəzərə alırlar. Onlar xüsusilə də Avropa Şurasının son hesabatına əsaslanırlar. Bu hesabatda göstərilir ki, son aylar ölkədə irəliləyişlər olmuş və seçki günü seçki prosesinin beynəlxalq standartlara uyğun şəkildə həyata keçiriləcəyinə ümid var.   

Bu gün beynəlxalq müşahidəçilər bildirir ki, seçki günü seçkilər əsasən sakit şəraitdə keçmişdir. Bütün müşahidəçilərin verdiyi hesabata görə, onların olduğu bütün seçki məntəqələrində səsvermə tam normal keçirilmişdir. Seçki zamanı heç bir ciddi problem barədə məlumat verilməmişdir.

Seçki məntəqələrində səslərin hesablanması açıq və şəffaf şəkildə keçirilmişdir. Müşahidəçilər səslərin hesablanma prosesində sərbəst iştirak edərək heç bir ciddi problemin olmadığını aşkar ediblər. Müşahidəçilər regional səviyyədə nəticələrin toplanmasında iştirak etməsələr də müşahidə olunmuş hər bir seçki məntəqəsi və yerli nəticələr arasında ziddiyyət olmamışdır. 

Müşahidəçilərin fikrincə Xəzər - Qafqaz regionunda həyata keçirilmiş son seçkilərlə bağlı ATƏT-in hesabatları Seçki Günü daxil olmaqla demokratik prosesdə mövcud olan əsas problemləri göstərmişdir. Onlar Azərbaycanda bu kimi problemlərlə üzləşməyiblər. Onlar etiraf edərək anlayırlar ki, Azərbaycanda beynəlxalq şərait xüsusilə çətin və qeyri-stabildir. Çünki bu ərazidə bir sıra qonşu ölkələrdə mövcud demokratik proseslər və bütün regionun sabitliyinə təsir edən region müharibəsi, bir milyon qaçqın, əhalinin kütləvi köçürülməsi, işğal edilmiş ərazilər, sərhədlərdə etnik gərginlik və dini ekstrimizm mövcuddur. Bütün bunlara baxmayaraq, son illərdə Azərbaycan öz gözəçarpan iqtisadi inkişafını nümayiş etdirərək münaqişəli beynəlxalq mühitdə dinc və sabit olkə olduğunu sübut etmişdir. Faktdır ki, Azərbaycanın dəyişkən mühitinin mövcudluğunun olmasına baxmayaraq onun azad seçki keçirə bilməsi nəzərəçarpan nailiyyətidir. 

Seçki əsasən ATƏT və Avropa Şurasının öhdəlik və standartlarına müvafiq olaraq keçirilmişdir. 7 nəfər prezidentliyə namizədin həyata keçirdiyi özünütanıtma kampaniyaları aydın şəkildə  fərqli olmuşdur. Müşahidəçilər rəsmi müxalifət partiyalarının prezident seçkilərində iştirak etməkdən imtina etdiklərini bilirlər. Bu imtina onların prosesin qeyri-şəffaflığı haqqında iddialarını puç edir. Seçicilərin 7 namizəd arasında seçimləri vardı və onlar arasında azad seçim edə bildilər. Ona görə də, nəticə qanuni hesab edilməlidir.

Beynəlxalq müşahidəçilər Azərbaycanı stabil və demokratik institutların yaradılmasında işlərini davam etdirməsinə şövq edir. Onlar dövlət məsələləri ilə dinin ayrılması, azad və müstəqil mətbuatın yaradılması, vətəndaş cəmiyyəti və həmçinin yerli və beynəlxalq QHT-lərlə daha çox dialoqların keçirilməsi istiqamətində   göstərilən səylərin davam etdirilməsini məsləhət görür. Onlar, eyni zamanda Azərbaycanı beynəlxalq aləmdə qəbul olunmuş demokratik standartlar və xüsusilə də ATƏT və Avropa Şurasının qətnamə və öhdəliklərini yerinə yetirməkdə davam etdirməyi məsləhət görür. Onlar həmçinin ATƏT PA -nı Azərbaycanda keçiriləcək növbəti seçkilər üçün rəsmi seçki müşahidə missiyalarını göndərməyə çağırır.   

16 oktyabr 2008, Bakı 
